
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի № 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	13.04.2022թ.
N 01/8-3/6130-2022

	Ուսումնասիրելով Ձեր 31.03.2022թ. № ԱԱ/06/7505-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի № 2121-Ն որոշման մեջ փոփոխություններ և լրացումներ կատարելու  մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսվում է ՀՀ պաշտպանության նախարարության կողմից զինծառայության ընթացքում ստացած խեղման, վնասվածքի, հիվանդության պատճառով զորացրված անձանց բուժման, այդ թվում՝ նաև վերականգնողական բուժման համար ՀՀ 2022 թվականի պետական բյուջեի 1204 ծրագրի «11001 Զինծառայողներին, ինչպես նաև նրանց ընտանիքի անդամներին բժշկական օգնության ծառայություններ» միջոցառման գծով նախատեսված միջոցներից 100.0 մլն դրամը նվազեցնել և ուղղել ՀՀ առողջապահության նախարարության կողմից իրականացվող 1207 ծրագրի «11003. Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառմանը, հայտնում ենք, որ նախագծի բովանդակային մասի վերաբերյալ դիտողություններ չունենք:
Միաժամանակ, Նախագծի վերաբերյալ վերջնական դիրքորոշման ձևավորման նպատակով, առաջարկում ենք ներկայացնել մատուցվող բուժօգնության ծառայության մեկ դեպքի գնագոյացման սկզբունքները, քանի որ 1207 ծրագրի «11003. Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման շրջանակներով ՀՀ 2022թ. պետական բյուջեով նախատեսված 4,500.0 մլն դրամի շրջանակներում նախատեսվում է 53,857.0 դեպք, որի միջին արժեքը կազմում է 83.5 հազար դրամ, իսկ Նախագծով նույն միջոցառման շրջանակներում վերաբաշխվող 100.0 մլն դրամի շրջանակներում նախատեսվում է 300 դեպք, որի միջին արժեքը կազմում է 333.3 հազար դրամ:
Ընդ որում Նախագծի NN 4 և 5 հավելվածներում 1204 ծրագրի «11001 Զինծառայողներին, ինչպես նաև նրանց ընտանիքի անդամներին բժշկական օգնության ծառայություններ» միջոցառման գծով ՀՀ 2022թ. պետական բյուջեով նախատեսված է 132.0 մլն դրամ: Մինչդեռ Նախագծով հիշյալ միջոցառումից նվազեցվում է 100.0 մլն դրամը և այդ միջոցառման համար նախատեսված բոլոր արդյունքային ցուցանիշներն ամբողջությամբ: Հետևաբար պարզաբանման կարիք ունի մնացորդային 32.0 մլն դրամի օգտագործման ուղղությունները:
Ինչ վերաբերում է Նախագծի ձևակերպումներին, ապա առաջարկում ենք.
-Նախագծին կից ներկայացված հավելվածների ինն ամսում ներառված 100,000.0 և (100,000.0) թվերը փոխարինել համապատասխանաբար 99,000.0 և (99,000.0) թվերով,
  - ճշտել N 3 հավելվածում ներառված 1204 միջոցառման 11001 «Զինծառայողներին, ինչպես նաև նրանց ընտանիքի անդամներին բժշկական օգնության ծառայություններ» ծրագրի ԲՍԿ-ն, 
- Նախագծի NN 4 և 5 հավելվածներում 1207 ծրագրի «11003 Զինծառայողներին, ինչպես նաև նրանց ընտանիքի անդամներին բժշկական օգնության ծառայություններ» միջոցառման գծով սահմանել նաև զինծառայողների վերականգնողական բուժման գծով արդյունքային չափորոշիչներ:	
	






















Ընդունվել է 
Նախագծի անհրաժեշտությունը պայմանավորված է ՀՀ կառավարության 2022 թվականի մարտի 17-ի թիվ 339-Ն որոշման պահանջներից, ըստ որի կանոնակարգվել և լիարժեք ապահովվել է զինծառայության ընթացքում ստացած խեղման, վնասվածքի, հիվանդության պատճառով զորացրված անձանց բժշկական օգնությունը և սպասարկումը։ Նախագծի հիմնավորման մեջ ներկայացվել է 100,0 մլն դրամի հաշվարկը: 






[bookmark: _GoBack]Ընդունվել է
Սույն նախագծով նախատեսվում է 100,0 մլն դրամի վերաբաշխում, ուստի NN 4 և 5 հավելվածներում 132,0 մլն դրամը վրիպակ է, որը շտկվել է:








Ընդունվել է
Կատարվել են համապատասխան փոփոխություններ:


Ընդունվել է
Կատարվել են համապատասխան փոփոխություններ:


Չի ընդունվել
Հատկացվող գումարի շրջանակում նախատեսվում է կազմակերպել զինծառայողներին, հաշմանդամության զինվորական կենսաթոշակ ստացող նախկին զինծառայողներին, զինծառայության ընթացքում ստացած խեղման, վնասվածքի, հիվանդության պատճառով զորացրված անձանց բուժման սկզբից 3 ամսվա ընթացքում, մինչև բժշկասոցիալական փորձաքննության ուղեգրումը բժշկական օգնության և սպասարկան, այդ թվում նաև վերականգնողական ծառայությունների մատուցում, հետևաբար առանձին վերականգնողական ծառայությունների համար արդյունքային ցուցանիշ հնարավոր չէ սահմանել: 

	2. ՀՀ պաշտպանության նախարարություն 
	18.04.2022թ.
N ՊՆ/510/1864-2022

	2022 թվականի ապրիլի 1-ի Ձեր N ԱԱ/06/7505-22 գրությամբ ներկայացված «Հայաստանի Հանրապետության կառավարության 2022 թվականի պետական բյուջեի մասին» ՀՀ օրենքում վերաբաշխում, փոփոխություններ, Հայաստանի Հանրապետության կառավարության 2022 թվականի դեկտեմբերի 23-ի N2121-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի ուսումնասիրության արդյունքներով առաջարկում ենք նախագծի 2-րդ, 3-րդ, 4-րդ և 5-րդ հավելվածներում ինը ամիսների բոլոր ցուցանիշներում «100,000.0» և «(100,000.0)» թվերը համապատասխանաբար փոխարինել «99,000.0» և «(99,000.0)» թվերով:
	
Ընդունվել է 
Կատարվել են համապատասխան փոփոխություններ:




Առողջապահության նախարարություն
